
<ԴՎԻՆ> ՀՅՈՒՐԱՆՈՑԱՅԻՆ ՀԱՄԱԼԻՐԻ ՎԵՐԱԿԱՌՈՒՑՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 11-Ի N 319-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով <Իրավական ակտերի մասին> Հայաստանի Հանրապետության օրենքի 70-րդ հոդվածի 5-րդ մասի պահանջներով՝ Հայաստանի Հանրապետության կառավարությունը  ո ր ո շ ու մ է.
1. Հավանություն տալ <Սի Սի Ջի Կովկասյան կոմունիկացիոն խումբ> ընկերության ներկայացրած <ԴՎԻՆ> հյուրանոցային համալիրի վերակառուցման ներդրումային ծրագրին` համաձայն հավելվածի:

2. Հայաստանի Հանրապետության կառավարության 2004 թվականի մարտի 11-ի <Պետական գույքը մասնավորեցնելու մասին> N319-Ա որոշման 5-րդ կետի <ա> ենթակետի` 

1) 7-րդ պարբերությունից հետո լրացնել նոր պարբերություն` հետևյալ բովանդակությամբ.

<<Դվին> հյուրանոցային համալիրի վերակառուցման աշխատանքներն ավարտել մինչև 2019 թվականը՝ կատարելով անհրաժեշտ չափի ներդրումներ` ըստ ներդրումային ծրագրի:>: 

2) 10-րդ պարբերությունում <2014> թիվը փոխարինել <2019> թվով:

Հավելված

ՀՀ կառավարության 2016 թվականի 

------------ ի N – Ա որոշման 

ՆԵՐԴՐՈՒՄԱՅԻՆ  ԾՐԱԳԻՐ
«Դվին» Հյուրանոցային համալիրի վերակառուցման
Բովանդակություն՝

1. Ներդրումային  ծրագրի նկարագիրը:

2. Տեղեկատվություն ծրագրի ներդրողի մասին:

3. Ծրագրի գործողության ոլորտը:

4. Ծրագրի ներդրումային բյուջեն:

5. Ծրագրի ֆինանսավորման աղբյուրները:

6. Ծրագրի իրականացման ժամկետը:

7. Ծրագրի նորմատիվ իրավական կարգավորումը: 

1. ՆԵՐԴՐՈՒՄԱՅԻՆ  ԾՐԱԳՐԻ ՆԿԱՐԱԳԻՐԸ

«Դվին» հյուրանոցային համալիրը գտնվում է Երևան քաղաքի կենտրոնում: Խորհրդային տարիներին այն նախատեսվել է որպես միջին դասի հյուրանոց, սակայն շուկայական հարաբերությունների զարգացմամբ ծրագրի հայեցակարգում առաջացել է էական փոփոխություններ կատարելու անհրաժեշտություն: Նախատեսվում է, որ վերակառուցումից հետո այն լինելու է Երևան քաղաքի ամենաշքեղ հինգաստղանի հյուրանոցը: Հյուրանոցի հիմնական մրցակցային առավելությունը կայանալու է նրա կենտրոնական տեղակայվածության, մեծ հողային մակերեսի (1,814 հա.), մյուս հյուրանոցների համեմատությամբ ստանդարտ սենյակների ընդհանուր մակերեսի շատ ավելի մեծ չափի, ինչպես նաև ժամանակակից և բացառիկ հյուրանոցային ինֆրակառուցվածքի մեջ: Բացի այդ, հյուրանոցային համալիրը ներառելու է բարձրակարգ ռեստորաններ, ակումբներ, խանութներ, բիզնես կենտրոն և կոնֆերանս կենտրոն, ՍՊԱ սրահ, լողավազան, Ֆիթնես կենտրոն, հանդիսությունների դահլիճներ և այլն: Ինչպես նաև հյուրանոցի տարածքում նախատեսվում է բարձրակարգ (VIP) խաղատան կազմակերպում՝ համապատասխան լիցենզիայի հիման վրա: 

«Դվին» հյուրանոցային համալիրի վերակառուցումն իրականացվում է «լյուքս» դասի հինգաստղանի հյուրանոցների միջազգային չափանիշներին համապատասխան: Բացի այդ, հյուրանոցային համալիրը ներառելու է նաև այլ կառույցներ, մասնավորապես առանձին «Բնակելի բազմաֆունկցիոնալ համալիր» («Apartments Plaza»), որը կներկայացնի իրենից բարձրահարկ մասնաշենք, որտեղ գտնվելու են առնվազն 60 «լյուքս» դասի բնակարաններ: «Բնակելի բազմաֆունկցիոնալ համալիր»-ի («Apartments Plaza»-ի) վերևի հարկում նախատեսվում է ունենալ հարթակ ուղղաթիռի համար: 

Կառուցվելու են ավտոհանգրվաններ. ստորգետնյա՝ մոտ 330 ավտոկայանատեղիով, և վերգետնյա՝ առնվազն 50 ավտոկայանատեղիով:

«Դվին» հյուրանոցային համալիրի վերակառուցված նոր շենքում նախատեսվում է ունենալ մոտավորապես թվով 184 հետևյալ կատեգորիաների համարներ. 
1) ստանդարտ համարներ (standard rooms) – 89 հատ;

2) լյուքս համարներ (standard suites) – 20 հատ;

3) ակումբային համարներ (club rooms) – 51 հատ;

4) ակումբային լյուքս համարներ (club suites) – 12 հատ;

5) մեծ լյուքս համարներ (grand suites) – 10 հատ;

6) նախագահական համարներ (presidential suites) – 2 հատ:

Յուրաքանչյուր կատեգորիայի համարների վերջնական թիվը կհստակեցվի ծրագրի իրականացման ընթացքում: 

Ծրագրի իրականացման արդյունքում ստեղծվելու է հյուրանոցային համալիր, որը կլինի Երևան քաղաքում նման դասի յուրահատուկ և միակ օբյեկտը՝ 55000 քմ. ընդհանուր մակերեսով:

Նախատեսվում է հյուրանոցային համալիրի ռեբրենդինգ և նրա վերանվանում՝ Դավիթ Բեկ Հյուրանոցի:

2. ՏԵՂԵԿԱՏՎՈՒԹՅՈՒՆ  ԾՐԱԳՐԻ  ՆԵՐԴՐՈՂԻ  ՄԱՍԻՆ

«Դվին» հյուրանոցային համալիրի վերակառուցման ծրագրի ներդրողն է  հանդիսանում Սի-Սի-Ջի Կովկասյան Կոմունիկացիոն Խումբ Ընկերությունը (CCG Caucasian Communication Group Limited), իրավաբանական անձ՝ գրանցված Կիպրոսի Հանրապետության օրենսդրության համապատասխան (գրանցման հասցե՝ 15, Ագիու Պավլու փողոց, Լեդրա Հաուզ, Ագիոս Անդրեաս, Նիկոսիա, 1105, Կիպրոս (15, Agiou Pavlou str., Ledra House, Agios Andreas, 1105, Nicosia, Cyprus), գրանցման համարը՝ 229631):

Սի-Սի-Ջի Կովկասյան Կոմունիկացիոն Խումբ Ընկերությունը հանդիսանում է «Դվին» հյուրանոցային համալիր փակ բաժնետիրական ընկերության 100% բաժնետոմսերի սեփականատերը: 

3. ԾՐԱԳՐԻ ԳՈՐԾՈՂՈՒԹՅԱՆ ՈԼՈՐՏԸ

Ծրագիրն իրականացվում է հետևյալ ոլորտներում՝ հյուրանոցային բիզնես, տուրիզմ և բնակարանաշինություն: Ծրագրի իրականացման արդյունքում նախատեսվում է առնվազն 400 նոր աշխատատեղի ստեղծում:

4. ԾՐԱԳՐԻ ՆԵՐԴՐՈՒՄԱՅԻՆ  ԲՅՈՒՋԵՆ

Ծրագրի նախատեսված ներդրումների ընդհանուր գումարը կկազմի  մոտավորապես 120.595.000 ԱՄՆ դոլար:

Ներդրումային բյուջեն բաղկացած է.

1) սեփական կապիտալից, որը 31.10.2013թ. դրությամբ «Դվին» հյուրանոցային համալիր ՓԲԸ-ի գույքի շուկայական արժեքի վերաբերյալ «Գրանթ Թորնթոն» ՓԲԸ-ի կողմից կազմված փորձագիտական հաշվետվության համաձայն կազմում է մոտ 35.500.000 ԱՄՆ դոլար,

2) 2013թ. արված 860.000 ԱՄՆ դոլարի չափով հաստատված ներդրումներից, 
3) 2014թ. արված 3.982.000 ԱՄՆ դոլարի չափով հաստատված ներդրումներից, 
4) 2015թ. արված  10.253.000 ԱՄՆ դոլարի չափով հաստատված ներդրումներից,

5) 2016թ. համար նախատեսվող մոտ 20.000.000 ԱՄՆ դոլարի չափով ներդրումներից,

6) 2017թ. համար նախատեսվող մոտ 10.000.000 ԱՄՆ դոլարի չափով ներդրումներից,

7) 2018թ. համար նախատեսվող մոտ 40.000.000 ԱՄՆ դոլարի ներդրումներից:

Ներդրումները կատարվում են ինչպես ՀՀ դրամով, այնպես էլ արտարժույթով և գլխավորապես ուղղված են շարժական և անշարժ գույքի /շինություններ, կառույցներ, այլ նյութական արժեքներ/ ստեղծմանն ու ձեռքբերմանը, աշխատանքների և ծառայությունների, ինչպես նաև հյուրանոցային ծրագրի իրականացման համար անհրաժեշտ գույքային և այլ իրավունքների ձեռքբերմանը:

5. ԾՐԱԳՐԻ ՖԻՆԱՆՍԱՎՈՐՄԱՆ ԱՂԲՅՈՒՐՆԵՐԸ

Ծրագրի ֆինանսավորումն իրականացվում է իր սեփական և վարկային միջոցներով (վարկի դրույքաչափը մինչև 12% տարեկան):

6. ԾՐԱԳՐԻ ԻՐԱԿԱՆԱՑՄԱՆ  ԺԱՄԱՆԱԿԱՀԱՏՎԱԾԸ

Ծրագրի իրականացումը նախատեսված է հասցնել ավարտին մինչև 2018 թվականի վերջ:

7. ԾՐԱԳՐԻ ՆՈՐՄԱՏԻՎ ԻՐԱՎԱԿԱՆ ԿԱՐԳԱՎՈՐՈՒՄԸ

Ըստ «Օտարերկրյա ներդրումների մասին» ՀՀ օրենքի, օտարերկրյա ներդրում է համարվում գույքի ցանկացած տեսակ, այդ թվում` ֆինանսական միջոցներ և մտավոր արժեքներ, որն օտարերկրյա ներդրողի կողմից անմիջականորեն ներդրվում է Հայաստանի Հանրապետության տարածքում իրականացվող ձեռնարկատիրական կամ այլ գործունեության ոլորտում` շահույթի /եկամտի/ ստացման կամ այլ օգտակար արդյունքի հասնելու նպատակով:

Օրենքի 3-րդ հոդվածի համաձայն, «Օտարերկրյա ներդրողները կարող են Հայաստանի Հանրապետության տարածքում ներդրումներ իրականացնել`

1. արտարժույթով, արժութային այլ արժեքներով, Հայաստանի Հանրապետության ազգային դրամով.

2. շարժական ու անշարժ գույքով /շինություններ, շենքեր, սարքավորումներ և նյութական այլ արժեքներ/ և դրա հետ կապված գույքային ցանկացած իրավունքով.

3. բաժնետոմսերով, պարտատոմսերով, Հայաստանի Հանրապետության օրենսդրությամբ սահմանված այլ արժեթղթերով.

4. դրամական պահանջների ձևով և պայմանագրային արժեք ունեցող պարտավորությունների կատարման պահանջի իրավունքով.

5. արժեք ունեցող մտավոր սեփականության ցանկացած իրավունքով.

6. վճարովի ծառայություններով.

7. Հայաստանի Հանրապետության օրենսդրությամբ չարգելված ներդրումների ցանկացած տեսակներով:

Սահմանված տեսակների օտարերկրյա ներդրումների իրականացման արգելումը կամ սահմանափակումը կարող է կատարվել միայն Հայաստանի Հանրապետության օրենսդրությամբ սահմանված կարգով:»

Ներդրումները կատարվում են Սի-Սի-Ջի Կովկասյան Կոմունիկացիոն Խումբ Ընկերության կողմից համապատասխան պայմանագրերի հիման վրա՝ կնքված միջազգային և տեղի կապալառուների (մատակարարների) հետ ՀՀ դրամով և արտարժույթով: 31.10.2013 թվականից հետո ընկած ժամանակահատվածում լրացուցիչ ներդրումներ կատարելու փաստերը հաստատվում են սույն ծրագրի շրջանակներում կնքված համապատասխան պայմանագրերով, բանկային քաղվածքներով, վճարման հանձնարարականներով: Ներկայացվող ներդրումային ծրագիրը հավանության արժանանալու դեպքում, Ներդրողն արված ներդրումները կարտացոլի միջազգային ստանդարտներին համապատասխան կազմված հաշվետվություններում (IFRS), որոնք կենթարկվեն արտաքին աուդիտի Աուդիտորական ընկերությունների Մեծ Քառյակի ընկերություններից որևիցե մեկի կամ Գրանթ Թորնթոն ընկերության կողմից և վերջինիս կողմից տրված աուդիտորական եզրակացությունը վերոնշյալ հաշվետվությունների հետ մեկտեղ կներկայացվեն ՀՀ կառավարությանն առընթեր պետական գույքի կառավարման վարչություն:
«Շահումով խաղերի և խաղատների մասին» ՀՀ օրենքի 6-րդ հոդվածի 3-րդ մասի գ) կետի համաձայն, 2014 թվականի հունվարի 1-ից հետո` խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Հայաստանի Հանրապետության կառավարության կողմից հավանության արժանացած 40 միլիարդ դրամից ավելի ներդրումային ծրագրի դեպքում` Հայաստանի Հանրապետության կառավարության սահմանած վայրերում և չափանիշներին համապատասխան:


Նշվածի կապակցությամբ Սի-Սի-Ջի Կովկասյան Կոմունիկացիոն Խումբ Ընկերությունը նախատեսում է գրանցել Հայաստանի Հանրապետությունում առանձին դուստր ընկերություն, որը կհանդիսանա հյուրանոցային համալիրի տարածքում գործող խաղատան օպերատորը: Սույն ներդրումային ծրագիրը ՀՀ կառավարության կողմից հավանության արժանանալու դեպքում, խաղատան գործունեությունն իրականացվելու է այդպիսի մասնագիտացված ընկերության կողմից՝ գործող օրենսդրության չափանիշներին և համապատասխան լիցենզիայի հիման վրա:


Ապագա հյուրանոցային համալիրի գործունեությունն իրականցվելու է «Զբոսաշրջության և զբոսաշրջային գործունեության մասին» ՀՀ օրենքի պահանջներին համապատասխան:
 
ՏԵՂԵԿԱՆՔ - ՀԻՄՆԱՎՈՐՈՒՄ

	1. <<ԴՎԻՆ> հյուրանոցային համալիրի վերակառուցման ներդրումային ծրագրին հավանություն տալու և 2004 թվականի մարտի 11-ի թիվ 319-Ա որոշման մեջ փոփոխություն և լրացում կատարելու մասին> ՀՀ կառավարության որոշման նախագծի

	  1.
	Անհրաժեշտությունը

	
	<<Դվին>> հյուրանոցային համալիր>> ՓԲԸ-ի գնորդ <Սի Սի Ջի Կովկասյան կոմունիկացիոն խումբ> ՍՊԸ-ի /այսուհետ՝ գնորդ/ կողմից ՀՀ վարչապետին ուղղված գրությամբ ներկայացված <Դվին> հյուրանոցային համալիրի վերակառուցման ներդրումային ծրագրի հիման վրա ձեռք բերված համաձայնությամբ անհրաժեշտություն է առաջացել  փոփոխություն և լրացում կատարել ՀՀ կառավարության 2004 թվականի մարտի 11-ի թիվ 319-Ա որոշման մեջ:

	 2.
	 Ընթացիկ իրավիճակը և խնդիրները

	
	ՀՀ կառավարության 11.03.2004թ. թիվ 319-Ա որոշմամբ <<Դվին> հյուրանոցային համալիր> ՓԲԸ-ի բաժնետոմսերը մասնավորեցվել են <Կովկասյան կոմունիկացիոն խումբ> ՓԲԸ-ին /ներկայիս <Սի Սի Ջի Կովկասյան կոմունիկացիոն խումբ> ընկերություն/: ՀՀ ԿԱ ՊԳԿ վարչության և գնորդի միջև 2004թ. մայիսի 14-ին կնքված՝ <<Դվին> հյուրանոցային համալիր> ՓԲԸ-ի պետական սեփականություն հանդիսացող բաժնետոմսերի առուվաճառքի /մասնավորեցման/ մասին թիվ 686-Ու պայմանագրով /այսուհետ` Պայամանագիր/, 04.02.2010 թվականին կատարված պայմանագրի փոփոխությամբ և 17.06.2013 թվականին կնքված համաձայնագրով նախատեսվել էր մինչև 2016 թվականը կատարել 13,6 մլն ԱՄՆ դոլարին համարժեք ՀՀ դրամի ներդրումներ. մինչ օրս կատարվել է 15,095 մլն ԱՄՆ դոլարին համարժեք ՀՀ դրամի ներդրումներ: Փաստաթղթային և տեղում կատարված ուսումնասիրությունների արդյունքում պարզվել է, որ Պայմանագրով նախատեսված ներդրումային գումարը բավարար չէ Պայմանագրով նախատեսված միջազգային չափանիշներին համապատասխան հյուրանոցային համալիր կառուցելու համար: Բացի այդ, ակնհայտ է, որ, ինչպես պայմանագրով սահմանված, այնպես էլ լրացուցիչ ներդրումների կատարման համար Պայմանագրում նշված ժամկետները բավարար չեն նախատեսված աշխատանքները մինչև 2016 թվականը ավարտելու համար:

<Սի Սի Ջի Կովկասյան կոմունիկացիոն խումբ> ՍՊԸ տնօրենը 30.10.2015թ.-ին ՀՀ վարչապետին ուղղված գրությամբ ներկայացրել է <<Դվին> հյուրանոցային համալիրի վերակառուցում> ներդրումային ծրագիր, որն իրականացվելու է <լյուքս> դասի հյուրանոցների միջազգային չափանիշներին համապատասխան` ինչպես տեղական, այնպես էլ արտասահմանյան կապալառուների և մատակարարների մասնակցությամբ: 

Ներկայացնելով ներդրումային ծրագիր, <Սի Սի Ջի Կովկասյան կոմունիկացիոն խումբ> ընկերության տնօրենը  խնդրել է <<Դվին> հյուրանոցային համալիրի վերակառուցում> ներդրումային ծրագրին տալ հավանություն, ինչպես նաև ՀՀ կառավարության 11.03.2004թ.-ի թիվ 319-Ա որոշման հիման վրա կնքված 14.05.2005թ.-ի թիվ 686-Ու պայմանագրում կատարել փոփոխություն` սահմանելով որպես <Դվին> հյուրանոցային համալիրի վերակառուցման վերջնաժամկետ 2018 թվականի դեկտեմբեր ամիսը: Իսկ ծրագրի իրականացման արդյունքում նախատեսվում է առնվազն 400 նոր աշխատատեղի ստեղծում:

Ինչի հետ կապված ստացվել է ՀՀ վարչապետի համապատասխան հանձնարարականը` համաձայնել ներդրումային ծրագրին` պայմանով, որ.

1. պայմանագրով պետք է ամրագրվեն յուրաքանչյուր տարվա համար նախատեսվող ներդրումների մեծությունը.

2. յուրաքանչյուր տարվա ներդրումների կատարման հիմնավորման նպատակով կազմակերպությունը պետք է նշված ներդրումներն արտացոլի Ֆինանսական հաշվետվությունների միջազգային ստանդարտներին համապատասխան կազմված հաշվետվություններում (IFRS), որոնք պետք է ենթարկվեն արտաքին աուդիտի Աուդիտորական ընկերությունների Մեծ Քառյակի ընկերություններից որևիցե մեկի կամ Գրանթ Թորնթոն ընկերության կողմից և վերջինիս կողմից տրված աուդիտորական եզրակացությունը վերոնշյալ հաշվետվությունների հետ մեկտեղ ներկայացվեն ՀՀ կառավարությանն առընթեր պետական գույքի կառավարման վարչություն:   

Ինչի հետ ընկերությունը համաձայնվել է և ներկայացրել <<Դվին> հյուրանոցային համալիրի վերակառուցման մասին> ներդրումային ծրագրի խմբագրված տարբերակը:

Ելնելով վերոգրյալից` առաջարկվում է <Դվին> հյուրանոցային համալիրի վերակառուցման ներդրումային ծրագրին հավանություն տալ և փոփոխություն ու լրացում կատարել ՀՀ կառավարության 2004 թվականի մարտի 11-ի թիվ 319-Ա որոշման մեջ` հյուրանոցային համալիրի վերակառուցման վերջնաժամկետը սահմանելով մինչև 2019 թվականը:

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	<Սի Սի Ջի Կովկասյան կոմունիկացիոն խումբ> ընկերության կողմից ներկայացված ներդրումային ծրագրին հավանություն տալու նպատակը նախատեսված ժամկետում լրացուցիչ ներդրումների ներգրավմամբ միջազգային չափանիշներին համապատասխանող հյուրանոցային համալիրի կառուցումը և արդյունքում նոր աշխատատեղերի ստեղծումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Ներդրումների ավելացում:

	2. 2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<ԴՎԻՆ> հյուրանոցային համալիրի վերակառուցման ներդրումային ծրագրին հավանություն տալու և 2004 թվականի մարտի 11-ի թիվ 319-Ա որոշման մեջ փոփոխություններ և լրացում կատարելու մասին> ՀՀ կառավարության որոշման նախագծի ընդունման կապակցությամբ պետական և ՏԻՄ բյուջեներում եկամուտների էական ավելացում չի նախատեսվում: 

	3. 3.Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. 4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	--------


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	10.02.2016թ. թիվ 01/83-5/4466-16
	1. Առաջարկվել է Նախագծի 2-րդ կետի 2-րդ ենթակետում «<ա)> ենթակետը լրացնել նոր պարբերությամբ`» արտահայտության փոխարեն գրել «<ա)> ենթակետի 8-րդ պարբերությունից հետո լրացնել նոր պարբերություն`»:

2. Նախագծով հաստատվող ներդրումային ծրագրի 4-րդ գլխի 4-րդ կետում նշվել է, որ 2015թ. արված է մոտ 4.33 մլրդ ներդրումներ, իսկ կից տեղեկանքում նշվել է, որ մինչ օրս իրականացվել է 4 842 952 ԱՄՆ դոլարին համարժեք ՀՀ դրամի ներդրումներ: Առաջարկվել է հստակեցնել, թե որքան է կազմում 2015 թվականին կատարված ներդրումների ծավալը: 

3. Ներդրումային ծրագրի 4-րդ գլխի 4-7-րդ կետերում առաջարկվել է հստակեցնել ներդրումների արժույթը, իսկ 7-րդ գլխում` պարբերությունների համարակալումը: 
	1.Հաշվի է առնվել:

2.Ընդունվել է: Տեղեկանքում ներկայացված էր ներդրումների թիվը 22.12.2015թ.-ի  դրությամբ: Կատարվել են ճշգրտումներ:

Միայն 2015 թվականին գնորդի կողմից կատարվել է 10 253 000 ԱՄՆ դոլարին համարժեք դրամի ներդրումներ: 

3.Ընդունվել է:


	1.Նախագծի  2-րդ կետի 2-րդ ենթակետը /ներկայիս` 1-ին ենթակետը/ լրամշակվել է: 

2.Նախագծի հիմնավորումը լրամշակվել է:

3.Ներդրումային ծրագրում ներդրումների արժույթը և պարբերությունների համարակալումը հստակեցվել են:

	ՀՀ արդարադատության նախարարություն
	09.03.2016թ. թիվ
01/14/2446-16
	1. Որոշման նախագծով հաստատված հավելվածի 1-ին կետն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 36-րդ հոդվածի 1-ին մասի պահանջներին, մասնավորապես՝ «Apartments plaza»  բառերն անհրաժեշտ է նշել նաև հայերեն տառադարձությամբ:

Նույն դիտողությունը վերաբերում է նաև որոշման նախագծով հաստատված հավելվածի 2-րդ կետին:

2. Որոշման նախագծով հաստատված հավելվածի 7-րդ կետի 5-րդ պարբերությունում «3-րդ կետի երկրորդ պարբերության գ) ենթակատի» բառերն անհրաժեշտ է փոխարինել  «3-րդ մասի գ) կետի» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները և «Շահումով խաղերի և խաղատների մասին» ՀՀ օրենքի դրույթները:

3. Որոշման նախագծով հաստատված հավելվածի 7-րդ կետի 6-րդ պարբերությունում «ձեռնարկություն» բառն անհրաժեշտ է փոխարինել «ընկերություն» բառով՝ նկատի ունենալով Հայաստանի Հանրապետության քաղաքացիական օրենսգրքի պահանջները:
	Հաշվի է առնվել:


	Նախագծի հավելվածը` /Ներդրումային ծրագիրը/ խմբագրվել է:


